Nafarroako Parlamentuko Mahaiak, 2019ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Arantza Biurrun Urpegui andreak aurkeztutako gaurkotasun handiko galdera, etxebizitza bat eskuratu ahal izatea bermatzeko neurriei buruzkoa, zehazkiago, etxebizitza bat eskuratzeko zailtasunik handiena daukaten pertsonei begira.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2019ko azaroaren 18an
Lehendakaria: Unai Hualde Iglesias
GALDERAREN TESTUA
Arantza Biurrun Urpegui andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten dio Lurralde Antolamenduko, Etxebizitzako, Paisaiako eta Proiektu Estrategikoetako kontseilariari, 2019ko azaroaren 21eko Osoko Bilkuran ahoz erantzun dezan:
Etxebizitza bat lortzeko zailtasuna lehen mailako arazoa bihurtu da herritarrentzat oro har eta zailtasun bereziak dauzkaten pertsonentzat bereziki.
Nafarroako Gobernuak zer politika baliatuko du etxebizitza bat eskuratu ahal izatea bermatzeko eta, zehazkiago, etxebizitza bat eskuratzeko zailtasunik handiena daukaten pertsonei begira?
Iruñean, 2019ko azaroaren 18an
Foru parlamentaria: Arantza Biurrun Urpegui
